
Gysgaça beýan

Makalada alapakyryň tohumynyň bejerijilik häsiýetleriniň aýratynlyklary we dermançylyk 
maksady üçin gerekli bolan hil görkezijileri kesgitlenшдýär.

Esasy sözler: alapakyr, Silybum marianum, flawolignanlar, mikroskopiýa, spektrofotometriýa, 
hromatografiýa

Alapakyr (Silybum marianum (L.) Gaertn.) astralar ýa-da çylşyrymlygüllüler maşgalasynyň 
(Asteraceae Dumort.) alapakyrlar urugyna (Silybum L.) degişli bir ýa-da ikiýyllyk ösümligiň ata Watany 
Ortaýer deňziniň töwerekleri hasaplanýar, emma häzirki wagtda ol medenileşdirilip, Ýer ýüzüne giňden 
ýaýrady. Onuň tohumynyň bejerijilik ähmiýetiniň ikimüňýyllyk taryhynyň bardygy barada ylmy 
maglumatlarda duş gelinýär. Bu dermanlyk ösümliginiň dünýäde 2 görnüşi, Türkmenistanda 1 görnüşi 
duş gelýär (Gurbanguly Mälikgulyýewiç  Berdimuhamedow, 2010; T. Durdyýew, B. Daňatarow,  
A. Akmyradow; B. Никитин, A. Гельдиханов, 1988).

Alapakyryň tohumy biologik işjeň birleşmeleriň özboluşly çeşmesi hasaplanýar. Onuň 
düzüminde flawolignan birleşmeleriniň, flawonoidleriň, organiki we ýag turşularynyň, beloklaryň, 
şepbigiň barlygy anyklanylandyr. Onuň bagyr, dalak we aşgazan-içege kesellerini bejermekde, dürli 
zäherlenmelerdir zeper ýetmelerden bagry goramak üçin dermanlyk serişde hökmünde lukmançylykda 
hem-de derman senagatynda giňden ulanylmagy onuň düzümindäki flawonolignan birleşmelerine 
baglydyr (Росихин, 2018).

Genotipiniň aýratynlyklary emele getirmäge ukyplylyk Ösüş şertine laýyklykda ösümligiň 
her birinde 10-50 töweregi miwe bolup, her miwesi 65-190 sany tohum saklap, 1000 tohumynyň 
agramy 20–30 grama deňdir. Tutuş bir ösümlik gögerijiligi 94%-e barabar bolup, çenli ýetýän  
6000-e golaý tohum berip bilýär. Ol guraklyga we sowuga ortaça çydamly ösümlik hasaplanyp, sowuk 
möwsümi ortaça 150 günden geçmeýän etraplarda ösdürip bolýar. Howanyň sowuklygy – 10°C-den 
pese düşende ösümligi sowuk alýar. Miwesi awgust aýynyň ahyryndan oktýabr aýynyň başyna çenli 
ýygnalýar. Ortaça hasyllylygy 10–15 s/ga (Росихин, 2018; Щекатихина, Гавриленко, Курченко, 
2010; Ancuta Cristina Raclariu-Manolică et al., 2023).

Ylmy maglumatlara görä alapakyryň tohumy ýetişen döwründe düzüminde, takmynan, 7% suw, 
20-30%-ini lipidleri, 20-30% beloklary, 0.038% tokoferollary, 0.63%-ini sterol we flawonolignanlar 
ýaly birleşmeler tutýar. (Ancuta Cristina Raclariu-Manolică et al., 2023).

Tohum ýagy ösümligiň ortaça 20-30%-e. Onuň düzüminde olein turşusy (23-36,7%), linolein 
(39,7-54%), palmitin (7-10,2%), stearin (6,9%), arahidin (3,6%) we begen turşulary (2,5%), şol 
sanda linolen we eýkozen turşularynyň galyndylary bar, şeýle-de tohum ýagynda fosfolipidleriň, 
fitosterollaryň we E witamininiň barlygy mälimdir (Щекатихина, Гавриленко, Курченко, 2010).

Silimarin bioişjeň birleşmesi alapakyryň fitoterapewtik we farmakologik aýratynlyklarynyň 
ýüze çykmagyna esasy jogapkär hasaplanýar. Bu flawonolignan birleşmesi dürli derejeli biologik 
işjeňlige eýe bolan fenilpropanoid fragmentinden ybarat bolan flawonoidleriň garyndysy, olaryň 
esasy düzüm bölekleri: silikristin, silidianin, silibin we izosilibindir. Mukdary boýunça silibin (ýa-da 
silibinin) garyndynyň 50-70%-ini tutup, silimariniň esasy düzüm bölegi hasaplanýar, soňra silikristin, 
silidianin we izosilibin gelýär. Flawonoid bölegi taksifolin flawononyndan ybarat. Olar ösümlik 
öýjüginde taksifolin bilen koniferil spirtiniň erkin-radikal utgaşmasynyň netijesinde emele gelýärler 
(Bijak, 2017; Gulden Dogan et al., 2022).

Köpýyllaryň dowamynda geçirilen barlaglaryň netijesinde alapakyr tohumyndan bölünip alnan 
silimarin garyndysynyň aşgazan-içege ulgamynyň azrak bozulmalaryndan başga hiç hili zyýanly 
täsirleri ýüze çykarmaýandygy we umumy zäherliliginiň örän pesligi tassyklananyldy. Howpsuzlygy 
we bejerijilik täsiriniň ýokarylygy sebäpli onuň bagyr kesellerini bejermek üçin fitoserişde hökmünde 
ulanylmagy Bütindünýä Saglygy Goraýyş Guramasy tarapyndan tassyklanyldy we alapakyryň 
silimarin flawonolignan toplumy 1970-nji ýylda bagyr goraýjy häsiýetli dermanlyk serişde hökmünde 
lukmançylykda resmileşdirildi (Щекатихина, Гавриленко, Курченко, 2010).

Ýewropanyň we ABŞ-nyň farmakopeýalaryna laýyklykda, alapakyryň bişen miwesiniň gury 
agramynda 1,5-2% silimariniň bolmagy kada hasaplanýar. Şeýle-de bolsa, tohumdaky silimariniň 
mukdarynyň ösümligiň genotipine we ösüş şertlerine görä üýtgäp biljekdiginiň ylmy taýdan köpsanly 
subutnamasy bar. Käbir ylmy maglumatlara görä, onuň mukdary 0,62-2,25%-e çenli, 2-4%-e çenli, 
käwagt bolsa 4,2%-e we 6%-e çenli ýetýändigi anyklanandyr. Biziň ýurdumyzda geçirilen barlaglarda 
ösümligiň tohumyny aseton bilen ekstragirlenende silimariniň çykymynyň 4,09%-e barabar bolandygy 
barada ylmy maglumatlar bar (Durdyýew, Daňatarow, Akmyradow, 2023).

Silimarine esaslanýan bagry goraýjy derman serişdelerine bolan islegiň artmagy sebäpli silimarinli 
derman serişdeleri bilen yzygiderli üpjün etmek üçin derman kärhanalary tarapyndan alapakyryň 
tohumyndan alnan ekstraktlardan derman serişdesini taýýarlamak zerurdyr. Ýurdumyzda ýerli 
dermanlyk ösümlik çig mallaryndan dürli ekstraktlary taýýarlamak üçin çig malyň hil görkezijileriniň 
işlenilmegi möhümdir, çünki şonuň esasynda dermanlyk maksatlary üçin niýetlenilýän dürli 
ekstraktlary öndürmekde gerek bolan melhemçilik makalalary işlenilip düzülýär.

Işiň maksady. Alapakyryň tohumynyň farmakognostik barlaglaryny geçirmek arkaly onuň 
hil görkezijilerini kesgitlemek. Barlagy geçirmek üçin alapakyryň tohumy Balkan welaýatynyň 
Magtymguly etrabynyň Sumbar jülgesinden getirildi.

Ulanylan enjamlar: owradyjy enjam, analitik terezi, guradyjy şkaf, mufel peji, Sokslet 
enjamy, magnit garyşdyryjy, rotorly bugardyjy, wakuum-süzgüç, separator, ýagtylyk mikroskopy, 
spektrofotometr, suwuklyk hromatografy.

Mikroskopiýa barlagy. Alapakyryň tohumynyň mikroskopiýa barlagy Carl Zeiss Imager M2 
mikroskopynda geçirildi (1-nji surat). Şekiller ZenLite programma üpjünçiliginde işlenildi.

1-nji surat. Alapakyryň tohumynyň daşky görnüşi we kese kesimde görnüşi (x100)

Çyglylyk. Çig malyň çyglylygy RF–XIII döwlet farmakopeýa usulyýetine laýyklykda geçirildi 
(Meghreji. Moin. et al., 2010; Государственная Фармакопея РФ, 2015). Owradylan çig malyň 
takyk agramy 3,0 g bolan 2 sany nusgalygy çäç tigellerine ýerleşdirildi we guradyjy şkafda t=105°C 
gyzgynlykda 3 sagadyň dowamynda guradyldy. Eksikatorda sowadylyp, hemişelik agrama ýetenden 
soň agramy ölçenildi we aşakdaky formula boýunça çig malyň çyglylygy hasaplandy:

X =
−( ) ( )M M

M

1 100*
% .

Bu ýerde: 
M – çig malyň guratmadan öňki agramy; 
M1 – çig malyň guradylan soňky agramy.
Umumy küllülik. Çig malyň umumy küllüligi RF – XIII döwlet farmakopeýa usulyýetine 

laýyklykda geçirildi (Государственная Фармакопея РФ, 2015). Guradylyp owradylan alapakyryň 
dänesiniň takyk 3,0 g möçberi deslapky taýýarlanan tigele endigan ýaýradyp ýerleşdirildi. Synag 
edilýän tigeldäki nusgalyk seresaplyk bilen 100-105°С gyzgynlykda 1 sagadyň dowamynda 
gyzdyryldy we soňra nusgalygyň galyndysy 550-650°С gyzgynlykda gyzdyrmak bilen ýakyldy. 
Tigel eksikatorda sowadyldy we agramy ölçenildi. Alapakyryň tohumynyň küllüliginiň mukdary (X) 
göterimde aşakdaky formula boýunça hasaplanyldy.

X m
m

=
×1
2

100
.

Bu ýerde: 
m1 – külüň agramy (g); 
m2 – çig malyň agramy, (g).
Duz kislotasynda eremeýän küli. Çig malyň duz kislotasynda eremeýän küli RF – XIII döwlet 

farmakopeýa usulyýetine laýyklykda geçirildi (Государственная Фармакопея РФ, 2015). Umumy 
kül kesgitlenilenden soňra galan külli tigele 15 ml suw we 10 ml duz kislotasy guýuldy we sagat 
aýnasy bilen örtüldi. 10 minudyň dowamynda gaýnadyldy we sowadyldy. Kül külsüz süzgüçden 
süzüldi, süzgüç filtrat neýtral bolýança gaýnaň suw bilen ýuwuldy. Soňra süzgüç guradyldy we ýokary 
gyzgynlykda ýakyldy, ondan soňra eksikatorda sowadylyp, agramy ölçeldi. 10%-li duz kislotasynda 
eremeýän külüniň göterim mukdary, kesgitlemek, üýtgewsiz gury çig mal aşakdaky formula boýunça 
hasaplanyldy:

X
m m
m W

=
−( )× ×

−( )
1

2

100 100

100
.

Bu ýerde: 
m1 – umumy külüň agramy, (g); 
m2 – çig malyň agramy, (g); 
m – süzgüç kagyzynyň agramy, (g); 
W – guradylanda ýitirýän agramy, %.
Ýuka-gatlakly hromatografiýa barlagy. Elegiň 1mm ölçegli gözeneginden geçýän owradylan 

çig malyň, takmynan, 1,0 g möçberini 50 ml göwrümli kolba ýerleşdirildi we üstüne 10 ml  
96%-li spirt guýuldy, gaýdymly sowadyjy bilen kolba suwly gapda goýlup 30 minudyň dowamynda 
aram gaýnadyldy. Çykyntgy sowadyldy we kagyz süzgüçden süzüldi (synag ergini). Silikagel gatlakly 
hromatograf plastinkasynyň başlangyç çyzygyna 10 mkl synag ergini damdyryldy we gapdalynda 
20 mkl silibiniň standart nusgasynyň ergini damdyryldy. Damdyrylan nusgaly plastinka howada 
guradyldy. Soňra ol 6:4 gatnaşykda taýýarlanylan, azyndan 2 sagadyň dowamynda doýrulan 4 hlorly 
uglerod-asetonitril garyndy erginli hromatografiýa kamerasyna ýerleşdirildi we dik galýan usulda 
hromatografirlendi. Eredijileriň akymy 20x20 sm ölçegdäki plastinkanyň başlangyjyndan 80-90% 
uzynlygyna geçenden soňra ol kameradan çykaryldy, eredijileriň yzy ýitýänçä guradyldy we UV – 
ýagtylykda 254 nm tolkun uzynlygynda seredildi. Hromatogramma täze taýýarlanylan diazoreaktiw 
bilen işlenildi we guradyjy şkafda 105°C gyzgynlykda 5 minudyň dowamynda saklanyldy. Synag 
edilýän erginiň hromatogrammasynda sorulma zolagy silibiniň standart nusgasynyň sorulma 
zolagynyň deňinde anyklanyldy. 

Ekstraktiw maddalar. Çig malyň ekstraktiw maddalarynyň mukdary RF – XIII döwlet 
farmakopeýasynyň usulyýetine laýyklykda geçirildi (Государственная Фармакопея РФ, 2015). 
1,0 g takyk ölçenilen owradylan çig mal 250 ml göwrümli koniki kolbada 50 ml 80%-li spirtde 2 
sagatlap gaýnadyldy. 200 ml göwrümli kolbadaky ergin kagyz süzgüçden süzüldi we ondan 25 ml 
filtrat jäç gaba geçirilip, suwly gapda goýlup bugardyldy. Galyndyly jäç gaby guradyjy şkafda 105°С 
temperaturada hemişelik agrama çenli guradyldy, eksikatorda sowadyldy we agramy ölçenildi. Iki 
parallel barlag geçirildi. Ekstraktiw maddalaryň mukdaryny göterim hasabynda üýtgewsiz gury çig 
mala öwürmek arkaly aşakdaky formula boýunça hasaplandy:

X m
m W

=
× ×
× −( )
200 100

1001

.

Bu ýerde: 
m – gury galyndynyň agramy, (g); 
m1 – çig malyň agramy, (g); 
W – çig malyň guradylanda ýitirýän agramy, %.
Tohum ýagynyň mukdary. Alapakyryň tohumynyň ýagynyň mukdary Sokslet ekstraksiýa 

usulynda ýerine ýeirildi. Alapakyryň tohumy owradyjyda owradyldy, elegiň 1mm ölçegli gözeneginden 
geçýän nusgalykdan 5,0 g möçberi kagyz haltajyga salyp, Soksletiň enjamyna ýerleşdirildi we  
200 ml nebit efiri guýuldy. Ekstraksiýa kolba gyzdyryjyda 80°C töweregi gyzgynlykda 12 
sagadyň dowamynda geçirildi. Haltajyk çykarylyp, efiri doly uçurylandan soň, guradyjy şkafda  
80°C gyzgynlykda 2 sagadyň dowamynda guradyldy, eksikatorda sowadyldy we analitik terezide 
agramy ölçenildi. Üýtgewsiz gury çig malyň düzüminde tohum ýagynyň mukdary göterim (A) 
hasabynda formula boýunça hasaplandy:

X
a a
a W

=
−( )× ×
× −( )

1 2 100 100

100
.

T. Durdyýew, A. Akmyradow Alapakyryň tohumynyň fitohimiki düzüminiň we hil görkezijileriniň innowasion usulynda 
kesgitlenilişi



44

Bu ýerde: 
a  – çig malyň ekstraksiýadan öňki agramy (g); 
a 1 – çig malyň ekstraksiýadan öňki haltajyk bilen bilelikde agramy (g);
a 2 – çig malyň ekstraksiýadan soňky haltajyk bilen bilelikde agramy (g); 
W – çig malyň çyglylygy (%).
Flawonolignanlaryň mukdarynyň kesgitlenilişi. Çig malda flawolignanlaryň mukdary  

RF–XIII döwlet farmakopeýasynyň usulyýetine laýyklykda geçirildi (Государственная Фармакопея 
РФ, 2015).

Silibiniň standart nusgasynyň ergini. Takmynan, 0,02 g (takyk ölçeg) silibiniň standart 
nusgalygy 100 ml göwrümli ölçeg kolbasynda üstüne 80 ml 96%-li spirt goýlup, şol kolba suwly 
gapda goýlup çig mal 70-80°C gyzgynlykda eredildi. Ergin sowandan soň, 96 %-li spirt bilen 
çyzygyna çenli üsti dolduryldy we garyşdyryldy (silibiniň standart nusgasynyň А ergini). Silibiniň 
standart nusgalygyň 1,0 ml A ergini 25 ml göwrümli ölçeg kolbasyna geçirildi, 96%-li spirt ergini 
bilen çyzygyna çenli üsti dolduryldy we garyşdyryldy (silibiniň standart nusgalygyň B ergini).

Alapakyryň tohumy owradyjyda owradyldy we elegiň 1 mm ölçegli gözeneginden geçýän 
takyk 1,0 g möçberi 250 ml göwrümli şlifli kolba ýerleşdirildi. Üstüne 50 ml 96%-li spirt ergini 
goşuldy. Nusgalylyk kolba gaýdymly sowadyja birikdirildi. Kolba gaýnap duran suwly  gapda 30 
minudyň dowamynda gyzdyryldy. Soňra kolbadaky nusgalyk otag temperaturasyna çenli sowadyldy 
we kagyz süzgüçden 200 ml göwrümli ölçeg kolbasyna süzüldi. Ekstraksiýa üç gezek gaýtalanyldy. 
Filtrat sowandan soň erginiň göwrümi 96%-li spirt ergini bilen kolbanyň çyzygyna çenli ýetirildi we 
garyşdyryldy (A synag ergini). 1,0 ml A ergini 25 ml göwrümli ölçeg kolbasyna ýerleşdirildi hem-de 
üsti 96%-li spirt ergini bilen çyzygyna çenli dolduryldy we garyşdyryldy (B synag ergini).

B synag ergininiň we silibiniň standart nusgalygy B ergininiň optiki dykyzlyklary  
UV-spektrofotometrde 289 nm tolkun uzynlygynda 10 mm galyňlykdaky kýuwetada ölçenildi (2-nji 
surat). Deňeşdirme ergini hökmünde 96%-li spirt ulanyldy. Flawonolignanlaryň jeminiň mukdary 
üýtgewsiz gury çig malda göterim hasabynda silibine öwrülip şu aşakdaky formula boýunça 
hasaplanyldy:

X A a P
A a W

=
× × × × × × ×
× × × × × −( )×

0

0

25 200 1 100 100

25 1 100 100 100
.

Bu ýerde: 
А – B synag ergininiň optiki dykyzlygy; 
А0 – silibiniň standart nusgalygynyň B ergininiň optiki dykyzlygy; 
a  – çig malyň agramy (g); 
a 0 – silibiniň standart nusgalygynyň agramy (g); 
Р – silibiniň standart nusgalygynda esasy maddanyň mukdary (%); 
W – çig malyň çyglylygy (%).

2-nji surat. Alapakyryň tohumyndaky silimariniň UV-spektri

Alapakyryň tohumynda geçirilen hil barlaglary boýunça alnan netijeler tablisada görkezilýär.

Tablisa

Alapakyryň tohumynyň hil görkezijileri

Görkeziji Mukdary (%) Farmakopeýanyň talaplary (%)
Çyglylyk 4,9 12 %-den köp däl
Umumy küllülik 5,5 6 %-den köp däl
10%-li duz kislotasynda eremeýän 
kül

3,8 4 %-den köp däl

Tohumyň ýagy 20,12 15 %-den az däl
Flawolignanlaryň jemi 3,2 2,4 %-den az däl

Şeýlelikde, alapakyryň tohumynyň fitohimiki düzümi we hil görkezijileri onuň DF-niň talaplaryna 
laýyk gelýändigini subut etdi.

NETIJE

1. Edebiýat maglumatlarynyň seljermesinde alapakyryň tohumynyň tohum gabygynyň reňkinde 
polimorfizm ýokary bolup, onuň reňkiniň goňurdan açyk goňur ýa-da gara reňkli gabyklara çenli 
üýtgeýändigi anyklanyldy.

2. Alapakyryň tohumynyň mikroskopiýa barlagynda düwünçegiň kese we dik kesimlerinde 
maňzy görünýär, tebigy sary reňki bilen aýdyň görünýän jebis bitişen sklereidalaryň galyň gatlagy 
bilen gurşalan. Perikarpiýanyň kese kesiminde birsydyrgyn epidermisi örtýän kutikula gatlagy 
görünýär, düwünçegiň depejik tarapynda kutikulanyň galyň gatlagy bilen örtülen süýndürilen galyň 
diwarly öýjüklerden emele gelen. Tohumyň epidermisinde agyzjyklar ýok. 

3. Epidermisiň göni yzynda 1 hatar ýuka-gatlakly, goňur düzümli büdür-südür öýjükleriň 
pigment gatlagy ýerleşýär. Ondan soň mezokarpiýanyň süýümli öýjükleriniň gatlagy 1-den 10-a 
çenli hatar bolup gelýär. Yzysüre süýümli öýjükleriň gatlagyndan soňra tohum gabygy ýerleşýär. Ol 
sklereidalaryň galňan diwarly, süýndürilen şekilli berk gatlagyndan emele gelen. 

4. Sklereidalaryň gatlagyndan soňra düwünçegiň bardasynda tohumyň parenhimasy ýerleşýär. 
Ol ýarymdargan çöken öýjüklerden emele gelen. Gabygy tohumyň içki gatlagynyň parenhimasy 
bilen bitişen we tohum gabygynyň parenhimasynyň çöken öýjükleriniň birnäçe hatarlaryndan durýar, 
şeýle-de onuň bilen sepleşen endosperm galyndysyndan ybarat aleýron däneleri bilen doldurylan bir 
hatar iri öýjüklerden emele gelen.

